
 

  

                               UKA2020/17 + 183

              Tillie Martinussen 

Siullermeerneqarnera 

 

Uunga siunnersuut: Sulisoqarnermut akitsuut pillugu Inatsisartut inatsisaata 

allanngortinneqarnera pillugu Inatsisartut inatsisaat nr. xx af xx. xxx 2020-meersoq 

(Erninermi aningaasaateqarfimmik aningaasalersuinissaq il.il.) 

(Aningaasaqarnermut Naalakkersuisoq) 

 

Uunga siunnersuut: Naartunermi, erninermi meeravissiartaarnermilu 

sulinngiffeqartarneq pillugu Inatsisartut inatsisaat nr. xx, xx. xxx 2020-imeersoq  

(Isumaginninnermut, Ilaqutariinnut Inatsisinillu Atuutitsinermut Naalakkersuisoq) 

 

Maannakkut nutaaliamik inatsiseqalernerput iluarisimaarnartorujussuuvoq. Kalaallit Nunaat 

tamassuminnga pilluaritsi. Anaananngortussat suliffeqarnermi naligiissitaannginnerat 

sillimaffigineqaannanngilaq aammali suiaaqatigiit angajoqqaanngortut sillimaffigineqarput taaguullu 

”anaanaaqataasut” atuutilersinneqarpoq. Nuanneq! 

Angajoqqaani suiaaqatigiinni ataatat atorneqannginnera uggornarpoq, tamanna siunissami immaqa 

pitsanngortissinnaavarput. Angutit marluk aamma naligiimmik meeraqalersinnaasariaqarput.  

Ilisimaneqartutut ilaqutariit ilaqutariiupput asanninnerlu asanninneruvoq.  

 

Taamaalilluni inatsimmi uani eqqortumik annertuumillu eqqarsartoqarpoq Naalakkersuisullu tamanna 

pillugu nersualaarusuppakka. Aamma arlallit sillimaffigineqarnerat pitsaasuuvoq, ilaatigut timiimimusiallit 

tiimiisa naatsorsorneqarnerat naapertuilluartumik tunngaviuvoq, iluarisimaarnaqaaq. Siunissami 

pitsaasumik suliffeqavittussanik pikkorissunik innuttaqarumalluta amerlanerujussuarnik 

meerartaartariaqarpugut.  

 

Namminersortulli pillugit suli ajornartorsiuteqarpugut, ataatsimiititalialli tamanna iternga tikillugu immaqa 

oqallisigerusussinnaavaa, taamaammat uuma siullermeerneqarnerata aappassaaneerneqarneratalu 

akornanni ataatsimiititaliami suliarineqarnissaa innersuuppara. 

 

 


